
MOLIYAVIY BARQARORLIGI 
TUSHUNCHASINING 
KONSEPTUAL MOHIYATI, 
TURLARI VA ASOSIY 
TAVSIFLARI
Eshquvatov Aziz Baxtiyorovich
Mustaqil izlanuvchi,  
O‘zbekiston Respublikasi Bank-moliya akdemiyasi

Annotatsiya: Maqolada turli xil yondashuvlar tasvirlangan moliyaviy barqarorlikning ta’rifi, kontsepsiyaning mohiyati ochib 
berilgan, shuningdek tashkilotning moliyaviy barqarorligiga ta’sir qiluvchi asosiy omillar tavsiflanadi.

Kalit so‘zlar: moliyaviy barqarorlik, SVP tahlili, ishlab chiqarish leveraji, marjinal xavfsizlik chegarasi, moliyaviy barqaror-
likka ta’sir qiluvchi omillar
Abstract: The article reveals various approaches to the definition of financial stability, reveals the essence of the concept. 
The main factors influencing the financial stability of the organization are also considered and described.

Key words: financial stability, CVP-analysis, production leverage, safety margin, factors influencing financial stability. 
Аннотация: В статье раскрыты различные подходы к определению финансовой устойчивости, раскрыта сущность 
понятия. Также рассмотрены и описаны основные факторы, оказывающие влияние на финансовую устойчивость 
организации.

Ключевые слова: финансовая устойчивость, CVP-анализ, производственный леверидж, маржинальный запас 
прочности, факторы, влияющие на финансовую устойчивость. 

K I R I S H
O‘zbekiston Respublikasi iqtisodiyoti taraqqiyotining hozirgi bosqichida korxonalar moliyaviy barqaror-

ligini ta’minlashning va uni oshirib borishning shunday modeli yaratilishi lozimki, u nafaqat korxona moliyasini 
sog‘lomlashtirishni va uning asoslarini mustahkamlashni, balki shu bilan birga istiqbolda korxonaning raqobat 
ustunliklarini mustahkamlashni hamda uning bozor qiymatini ham oshirishni ta’minlash.

O‘zbekistonda so‘nggi yillarda axborot texnologiyalari va kommunikatsiyalari tizimida amalga oshirilayotgan 
islohotlar, xususan, aloqa sohasida amalga oshirilayotgan loyihalarni moliyalashtirish va loyihalar mablag‘lar-
ining maqsadli sarflanishi ustidan qat’iy nazorat o‘rnatish va uni kuchaytirish, bu jarayonning ochiqligi va shaf-
fofligini ta’minlash davlat siyosati darajasidagi muhim masalalardan biriga aylandi.

Aloqa korxonalari taraqqiyoti va ular moliyaviy munosabatlarini takomillashtirish o‘zaro bog‘liq muammo-
lardandir. Mamlakatimizda Axborot texnologiyalari va kommunikatsiyalarini rivojlantirish vazirligi taraqqiyoti 
bilan moliya munosabatlari ham yangi zamonaviy talablar asosida rivojlanish uchun muhim turtki oldi. Shu bilan 
birga, moliya munosabatlari aloqa korxonalari taraqqiyotini rag‘batlantirishning muhim dastaklariga egadir. 
Bu narsa shu bilan bog‘liqki, Axborot texnologiyalari va kommunikatsiyalarini rivojlantirish vazirligi tarkibida 
mukammal taqsimot tizimining yaratilishi natijasida markazlashgan va rezerv fondlarining tashkil etilishi orqali 
kengaytirilgan takror ishlab chiqarish imkoniyatlarining yanada mustahkamlanishiga erishish hamda turli soliq 
imtiyozlarining qo‘llanilishi maqsadida aloqa korxonalari kelgusi innovatsion taraqqiyoti uchun qulay iqtisodiy 
sharoitlar yaratiladi.

Hozirgi kunda iqtisodiy adabiyotlarda moliyaviy barqarorlik mazmunini tushunishning turlicha yondoshuv-
lari va variantlari uchraydi.

M A V Z U G A  O I D  A D A B I Y O T L A R N I N G  T A H L I L I
I. A. Pavlova korxona moliyaviy barqarorligining mohiyati “Uning shunday moliyaviy holatidirki, unda kor-

xonaning xo‘jalik faoliyati uning barcha majburiyatlarini ta’minlashga imkon beradi” [1] G. V. Saviskaya moliyaviy 
barqarorlik – bu xo‘jalik yurituvchi subektning o‘zgaruvchan ichki va tashqi muhit sharoitida faoliyat ko‘rsatishi 
va rivojlanishi, o‘z aktivlari va passivlari muvozanatini saqlash qobiliyati, bu uning doimiy to‘lov qobiliyati va 
maqbul darajada investitsion jozibadorligi kafolatlanadi [2].

I. N. Omelchenko, Y. V. Borisovalar “moliyaviy barqarorlik doimiy tarzda bozor konyunkturasi o‘zgarib bo -
rishi sharoitida korxonaning o‘z moliyaviy stabilligini saqlab qolish qobiliyatidir” [3].

A. D. Sheremet moliyaviy barqarorlik qoniqarli balans tuzilishi bilan tavsiflanadi va iqtisodiy faoliyatning 
moliyaviy natijalarini aks ettiradi [4].

L. T. Gilyarovskaya, A. A. Vexorevalar Korxona moliyaviy barqarorligi tushunchasi uning shunday holatidirki, 
bunda mavjud resurslarni taqsimlash va ulardan foydalanish jarayonida nafaqat to‘lovga layoqatlilik ta’minla-
nadi, balki shu bilan birga foyda va kapitalning o‘sishiga erishish maqsadidagi rivojlanishga ham erishiladi” [5].

A. Ivasenko moliyaviy barqarorlik – bu korxona faoliyatining eng muhim ko‘rsatkichi bo‘lib, u o‘z mab-
lag‘lari hisobidan rivojlanish qobiliyati bilan tavsiflanadi, shu bilan birga to‘lov qobiliyati va kreditga layoqatliligini 
maqbul xavf darajasida saqlab qoladi [6].

E. A. Akramov moliyaviy mustahkamlik tushunchasi va uning ko‘rsatkichlarini tavsiya etgan, unga ta’sir 
etuv  chi omillarni asoslab bergan. Shuningdek, u moliyaviy barqarorlik toifasi korxonaning moliyaviy holatini 
zaruriy bir xil darajada turishi va pasaymasligini ifodalovchi ko‘rsatkich ekanligini ta’kidlaydi [7].

T. S. Malikovxo‘jalik yurituvchi subektlarning moliyaviy barqarorligini umumiy (avtonomiya koeffitsiyenti, 
qarz kapitalining konsentratsiyalashuvi koeffitsiyenti, qarz va o‘z mablag‘larining nisbati koeffitsiyenti) va nisbiy 
ko‘rsatkichlari (zaxira va xarajatlarning o‘z kapitali bilan ta’minlanganlik koeffitsiyenti, moliyaviy mustaqillik koef-
fitsiyenti, o‘z kapitalining manyovrlilik koeffitsiyenti) ifodalaydi [8].

M. Q. Pardayev va B. I. Isroilov moliyaviy baqarorlikni korxona o‘z mablag‘lari va barcha mablag‘larning 
nisbati [9], A. B. Eshquvatov moliyaviy barqarorlik bu – korxonalarning umumiy barqarorligining tarkibiy qismi, 
pul mablag‘lari balansi, faoliyatini amalga oshirishdagi barcha resurslarning mavjudligi, shu jumladan, o‘z va 
qarz mablag‘larini samarali nazorat qilishi, faoliyatini uzliksizliligini ta’minlashdir

Xullas, yuqorida mualliflar tomonidan bildirilgan fikrlarni umumlashtirish orqali quyidagi xulosa qilish 
mumkin: mualliflar o‘rtasida “Moliyaviy barqarorlik” mazmuniga oid yaxlit ta’rif berilgani yo‘q; korxona moliyaviy 
barqarorligi nafaqat alohida olingan korxonalar, balki shu bilan bir vaqtda jamiyatning barqaror rivojlanishini 
ta’minlashda muhim rol o‘ynaydi; barqarorlikni baholash nafaqat moliyaviy, balki umumiqtisodiy ahamiyatdagi 
muammolarni hal etish uchun ham birdek ahamiyatlidir.

Moliyaviy barqarorlik – korxona ixtiyorida bo‘sh pul mablag‘lari va moliyaviy oqimlarning balansliligining 
mavjudligi asosida korxonaning faoliyat yuritishi va uzluksiz ishlashini ta’minlash qobiliyatidir. Korxona uzluksiz 
ishlari tarkibiga nafaqat uning mahsulot ishlab chiqarishi, ish bajarishi yoki xizmat ko‘rsatishini, balki shu bilan 
birga olingan kreditlar bo‘yicha majburiyatlarning ijrosini ham kiritish lozim. Moliyaviy barqarorlik uzoq vaqt 
davomida korxonaning to‘lovga layoqatliligini xususiyatlaydi.

T A D Q I Q O T  M E T O D O L O G I YA S I
Maqolada induksiya va deduksiya, monografik kuzatish, omilli tahlil, sintez va boshqa usullardan keng 

foydalanilgan.

T A H L I L  V A  N A T I J A L A R
Hozirgi zamon ilmiy adabiyotlarining tahlili asosida korxona moliyaviy barqarorligining to‘rt xil turdagi asosiy 

ko‘rinishlarini ajratib ko‘rsatish mumkin.

1-jadval: Korxona moliyaviy barqarorligi asosiy ko‘rinishlari tavsifi 

№
Korxona moliyaviy 

barqarorligining 
asosiy ko‘rinishlari

Moliyaviy barqarorlik turi tavsifi Zahiralarni moliyalashtirish manbalari

1. Mutlaq moliyaviy 
barqarorlik

Korxona mutloq tarzda tashqi 
kreditorlardan xolis va to‘lov 
qobiliyatining yuqori darajasiga ega

Barcha ishlab chiqarish zaxiralari o‘z aylanma 
mablag‘lari hisobidan qoplanadi

2. Normal moliyaviy 
barqarorlik

Korxona to‘lov qobiliyati o‘z va 
jalb etilgan mablag‘lar hisobidan 
ta’minlanadi

Tovar operatsiyalari bo‘yicha kreditorlik qarzlari, o‘z 
aylanma mablag‘larining, ishlab chiqarish zaxiralarini 
qoplash uchun olingan bank ssudalarining summasi

3. Nobarqaror moliyaviy 
barqarorlik

Qoplashning qo‘shimcha 
manbalari

Moliyaviy qiyinchilikni yumshatuvchi yoki ma’lum 
ma’noda normal asoslarga ega bo‘lmagan vaziyatda 
o‘z aylanma mablag‘lari hamda uzoq va qisqa 
muddatli kreditlar va qarzlar

4. Inqirozli moliyaviy 
holat

Korxonaning bankrotlik yoqasida 
turganligi

Pul mablag‘lari, qisqa muddatli qimmatli qog‘ozlar va 
debitorlik qarzlari hatto kreditorlik qarzlari va muddati 
o‘tib ketgan ssudalarni qoplash uchun ham yetmasligi

Yuqorida bildirilgan fikrlarning umumlashma tahlili “Moliyaviy barqarorlik” tushunchasi mohiyatini tushu-
nishga uch xil yondoshuv mavjudligini ko‘rsatdi.

Birinchi yondashuv mazkur tushunchani tor ma’noda tushunishni izohlaydi va xo‘jalik subyekti moliyaviy 
holatining ko‘rsatkichlaridan biri sifatida talqin etiladi. 

Ikkinchi yondashuv vakillari esa, o‘z navbatida, ushbu tushuncha mazmunining talqinida asosiy e’tibor-
larini korxona ishchan faolligi va ishonchliligi orqali ifodalanuvchi raqobatbardoshlik va korxona hamda uning 
hamkorlari iqtisodiy manfaatlari samarali ijrosining kafolati bo‘lmish moliyaviy barqarorlik ko‘rsatkichlari baho-
lanishining zarurligiga qaratadilar. 

Va nihoyat, uchinchi yondashuv vakillari korxona moliyaviy barqarorligini moliyaviy resurslarning samarali 
shakllanishi, taqsimlanishi va ishlatilishi bilan bog‘laydilar.

Bozor iqtisodiyoti sharoitida korxonalar katta iqtisodiy imkoniyatlarga ega bo‘lsada, bu jarayonda ular davlat 
ko‘magiga muhtojdir. Hozirgi sharoitda iqtisodiy fan oldidagi muhim vazifalardan biri – korxonalari taraqqiyo-
tining moliyaviy muammolarini, jumladan korxonalar moliyasini boshqarish tizimini takomillashtirish yuzasidan 
yo‘riqlarni ishlab chiqish hamda nazariy asoslashdir. 

Korxonalar nafaqat iqtisodiy tadbirlar tizimini, balki faoliyatning turli jabhalariga oid muammolar bo‘yicha, 
jumladan, korxonalar tashkiliy shakllarini tanlash va ular ko‘lamini aniqlash, alohida tarmoqlarda korxonalar 
taraqqiyoti xususiyatlarini belgilash, bozor iqtisodiyoti sharoitida korxonalar faoliyatining moliyaviy natijalari va 
moliyaviy holatini iqtisodiy tahlil qilish va moliyaviy nazorat o‘rnatish uslubi asosida korxonalar xo‘jalik moliyaviy 
faoliyatini boshqarish kabi masalalar bo‘yicha takliflar ishlab chiqilishini talab etmoqda. Bu holat shu bilan bel-
gilanadiki, korxonalar yangi iqtisodiy sharoitlarda ishlab chiqarishning ko‘lami, xo‘jalik mustaqilligidagi xususi-
yatlariga ko‘ra nisbatan yangicha uslubiy yondashuvni talab etadi.

Ma’lumki, moliyaviy barqarorlikning umumuslubiy tamoyillari barcha xo‘jalik yurituvchi subyektlar uchun 
yagonadir. Biroq, shu bilan birga mazkur tamoyillarning alohida tarmoqlar yoki xo‘jalik yuritish zvenolaridagi 
amal qilishi ularning o‘ziga xos, aniq, shart-sharoitlarga moslashuvini talab etadi. Bu yerda shu narsa hisobga 
olinishi lozimki, moliyaviy barqarorlik korxonalarning nafaqat mulk shakli va tashkiliy-huquqiy asoslariga ko‘ra, 
balki xo‘jalik faoliyatining ko‘lamiga qarab ham alohida xususiyatlarga ega bo‘ladi. Shunga muvofiq tarzda 
moliyaviy barqarorlik mazmuni, obyektining ko‘lami, maqsadi va qo‘yilishi hamda moliyaviy holat, moliyaviy 
natijalarning baholanishi va talqin etilishi nisbatan farq qiladi.

Mazkur fikrlarni umumlashtirgan holda shuni ta’kidlash lozimki, korxona moliyaviy holatini tahlil qilish 
ma salasi iqtisodiy holatning korxona holatiga bir muncha umumiyroq baho berish imkonini beruvchi korxona 
faoliyatining moliyaviy natijalari holatidan farqlanadi.

Moliyaviy barqarorlik tizimida korxona faoliyati moliyaviy natijalarining darajalari, dinamikasi va tarkibining 
holati alohida o‘rin egallaydi. Korxona faoliyatini xususiyatlovchi ko‘rsatkichlarning ko‘pligi ularni tizimli tarzda 
ko‘rib chiqishning ma’lum uslubiy qiyinchiliklarini keltirib chiqaradi. Mazkur ko‘rsatkichlarning turli iste’molchilar 
tomonidan turlicha maqsadlarda foydalanilishi ham tahlil chuqurligini qiyinlashtiradi. Masalan, korxona rahbar-
larini olingan foydaning umumiy hajmi va tarkibi, uning miqdoriga ta’sir etuvchi omillar qiziqtiradi.

Moliyaviy holat tahlil qilinar ekan asosiy e’tibor quyidagilarga qaratiladi:

● korxonaning moliyaviy ahvolini har tomonlama o‘rganib, uning holatiga aniq va xolisona baho berish; 

● mablag‘lar manbalari va joylanishini tekshirish, ularni to‘g‘ri yo‘nalishda ishlatilganligini aniqlash; 

● to‘lov majburiyatlarining o‘z muddatida bajarilganligi, debitor va kreditor qarzlar tarkibini o‘rganish; 

● korxonaning o‘ziga qarashli mablag‘lari bilan qarz mablag‘lari o‘rtasida nisbatni va aylanma mab-
lag‘larning manba bilan ta’minlanganligini tekshirish, moliyaviy intizomga qanchalik amal qilinishini 
aniqlash va to‘lov qobiliyatiga baho berish; 

● korxona mulkining qadrliligi va tez pulga aylana olish darajasini o‘rganish; 

● aylanma mablag‘lardan foydalanishga baho berish va korxonaning moliyaviy ahvolini yaxshilash 
bo‘yicha takliflar berish va h. k.

Tahlilning asosiy maqsadi – moliyaviy faoliyatdagi yutuq va kamchiliklarni aniqlab, mablag‘lardan yanada 
to‘g‘ri foydalangan holda to‘lovga layoqatlilikni mustahkamlashga qaratiladi.

Demak, bu jarayon mahsulot ishlab chiqarish va uni sotish, xarajatlarni tejash, pul-moliya aloqalari va 
boshqa faoliyatlarning bir-biriga bog‘liqligini ko‘rsatadi. Moliyaviy barqarorlikni bajarishda zarur bo‘ladigan 
ma’lumot manbalariga korxona balansi, unga qilingan ilovalar va moliyaviy hisobotning boshqa shakllari ma’lu-
motlari va shuningdek, buxgalteriyaning sintetik va analitik hisoblari ma’lumotlari ham kiradi, chunki keyingi 
yillarda tuzilayotgan moliyaviy hisobotlar umumiy hajmining keskin qisqarishi tahlil imkoniyatlarini birmuncha 
cheklashga olib keldi.

X U L O S A  V A  T A K L I F L A R
Hozir korxonalar moliyaviy faoliyati sohasida muhim vazifalar ko‘ndalang bo‘lib turibdi. Bu vazifalarni ijobiy 

hal etmay turib, samarali bozor iqtisodiyoti mexanizmini vujudga keltirib bo‘lmaydi. Hozir moliya-kredit resurs-
lari, pul mablag‘lari aylanishining moddiy boyliklar harakatidan ajralib qolganligi, debitor-kreditor qarzlarining 
ko‘payib ketganligi – bu sohadagi eng katta kamchilikdir.

Korxonada noxush moliyaviy holatning dastlabki belgilariga quyidagilar kiradi: sotish hajmi o‘zgarmagan 
holda mehnatga haq to‘lash xarajatlarining o‘sishi; kreditor (hakdor)lar soniga nisbatan qarzdorlar sonining 
tezroq o‘sishi; sotish hajmi o‘zgarmagani holda moddiy zapaslar darajasining o‘sishi; korxona taraqqiyoti xara-
jatlari hajmining o‘sishi; sotish hajmining pasayishi; foiz stavkalari o‘rtacha bozor darajasining o‘sishi; maxsus 
qarzlarni qoplash uchun rezervlarning ortishi; o‘z faoliyati haqida noaniq tahminlar tuzish; qarzdorlar uchun 
to‘lov muddatining kechiktirilishi; ishlab chiqarish sikli muddatining ortishi; mahsulot sotish hajmi o‘zgarmagani 
holda sarmoyachilar uchunto‘lovlarning oshirilishi va h. k.

Korxona faoliyatiga oid ayrim boshqaruv qarorlarining qabul qilinishi moliyaviy holatni qisqa muddatga yax-
shilash imkonini beradi. Bunday tadbirlar tizimida qator dolzarb choralarni ajratib ko‘rsatish mumkin: korxona 
qarzlarining to‘lanishida to‘lov muddatlarining kechiktirilishiga erishish; ish haqi berilishida qat’iy tartib saqlash; 
ta’sischilar uchun dividendlarni qayta investitsiya qilish; soliq imtiyozlaridan foydalanish; imtiyozli qarzlarni jalb 
etish; ishlab chiqarish zapaslaridan moddiy boyliklar sotilishini ta’minlash; ortiqcha asosiy vositalarni sotish; 
boshqaruv-ma’muriy xodimlarini qisqartirish.

Shunday qilib, ayrim moliyaviy ko‘rsatkichning boshqa ko‘rsatkichlar o‘zgarishi xususiyatiga mos holda 
yaxshilanishi yoki yomonlashuvi korxona moliyaviy holatiga berilgan bahoni o‘zgartirishi mumkin.

Yuqorida ta’kidlangan fikrlar korxona moliyaviy holatini sifatli baholashning naqadar murakkabligini anglash 
imkoniyatini beradi, shuning uchun rivojlangan bozor tizimi sharoitida korxonalar alohida investorlar, maxsus 
tashkilotlar qarorlaridan ko‘ra ko‘proq o‘zlarining xususiy kuzatishlari va tahlili natijalariga asoslanmoqdalar.

Foydalanilgan adabiyotlar ruyxati:
1. Павлова И. А. Финансы и кредит. // 2017 г., 23 (июнь) с. 71–75. “Анализ и прогнозирование финансовой 

устойчивости организации с учетом жизненного цикла на основе интегрального показателя”. 
2. Савицкая Г. В. Анализ хозяйственной деятельности предприятия. – Минск, 2007. – 04 с.
3. Омельченко И. И. Финансово-экономическая стабильность как составная часть организационноэкономической 

устойчивости предприятий // Вестник машиностроения. 2017. № 4. – С. 65.
4. Шеремет, А. Д. Теория экономического анализа: Учебный курс. - 2-е изд.,107 перераб. и доп. / А. Д. Шеремет. - 

М.: ИНФРА-М, 2009. – 365 с.
5. Гиляровская Л. Т, Вехорева А. А. Анализ и оценка финансовой устойчивости коммерческого предприятия. – 

СПб., Дело и сервис, 2013. – С. 13.
6. Ивасенко, А. Г. Факторинг: учебное пособие / А. Г. Ивасенко, Я. И. Никонова. – М.: КноРус, 2011. – 224 с.
7. Akramov E. A. Korxonalarning moliyaviy holati tahlili. – T.: Moliya, 2003. – 64–85-betlar.
8. Malikov T. S. Moliya: xo‘jalik yurituvchi subyektlar moliyasi. O‘quv qo‘llanma / i. f. d., prof. A. V. Vahobovning umumiy 

tahriri ostida. – T.: Iqtisod-moliya, 2009. – 254–257-betlar.
9. M. Q. Pardayev, I. T. Abdukarimov, A. A. Abdiyev, B. I. Isroilov Korxonalarda moliyaviy hisobotlar tazlili. O‘quv qo‘llanma. 

– T.: Soliq Akademiyasi, 2008. – 78 b.



Jurnal sayti: https://yashil-iqtisodiyot-taraqqiyot.uz

2023. № 9

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

 © Materiallar ko‘chirib bosilganda “Yashil iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Тел.: 93 718 40 07

“Yashil iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


